
2. 

VIVIER AR :-

Die appellant, na wie ek as die eiser sal verwys, 

is die geregistreerde eienaar van oewergrond aan 'n openbare 

stroom, die Modderrivier. Die Stadsraad van Bloemfontein, 

na wie ek as die verweerder sal verwys, het reeds in 1904 

ingevolge die bepalings van Met 19 van 1896 'n damwal in die 

bedding van die Modderrivier by Mazelspoort, stroomaf van 

die eiser se grond, gebou ten einde water vir die gebruik 

van die inwoners van BloemEontein op te dam en op te gaar. 

Ingevolge art 1 van dié Wet was die verweerder gemagtig om 

teen betaling van vcrgoeding "waterwerken daar te stellen en 

in stand te houden ten nutte en gerievc der inwoners van de 

stad Bloemfontein" en om vir hierdie doel die water of soveel 

daarvan as wat nodig is van enige openbare stroom op te dam 

en / ... 

en te onttrek. Die nodige onteiening van regte sou deur 

die staat op verweerder se koste gedoen word. 

Die eiser se grond, bekend as die resberende gedeelte 

van Onderverdeling 2 van die plaas Bergkraal no 2213, is 'n 

onderverdeling van die oorspronklike uitgifte bekend as 

Klipdrifb no 10. 'n Ander gedeelte van Klipdrift no 10, 

tans bekend as Waterworks Lot B, wat stroomaf van eiser se 

gedeelte maar stroomop van die onderste gedeelte van 

Klipdrift no 10 geleë is, is deur verweerder benodig vir 

die bou van die damwal, en hierdie gedeelte is gedurende 

1903 deur die staat onteien. Nadat ooreenkoms bereik is 

oor die vergoeding betaalbaar deur verweerder vir die ont = 

eiende grond sowel as vir sekere ander regte wat deur 

verweerder benodig is, is die onteiende gedeelte ingevolge 

Transportakte / ... 

Transportakte no 10710, geregistreer op 26 Oktober 1904, 

deur die destydse eienaar, Johan Heinrich Richter, aan 

verweerder oorgedra. Volgens gemelde transportakte is 

daarmee saam oorgedca :-

"the water rights in and on the Modder River 

to which the said portion of the farm hereby 

transferred is entitled with the right to 

dam the said river subject to the obligation 

on the part of the Town Council to fence 

and keep fenced the aforesaid piece of 

ground in good and substantial manner 

and to maincain same and all gates givinq 

access thereto in good and proper repair 

and order. The rights hereby transferred 

to be registered as a perpetual servitude 

against the farm, Klipdrift No 10 District 

Bloemfontein, binding on the present owner 

as weil as all future owners, possessors or 

occupiers thereof." 

Die / ... 

Die serwituut was daarop gemik om voorsiening 

te maak dat die opgegaarde water in die bedding van die 

rivier kon opstoot en die restant van Klipdrift no 10 

oorstroom. Geen waterregte van Klipdrift no 10, behalwe 

dié van Waterworks Lot B,is egter onteien nie. 

Na 1904 is die damwal van tyd tot tyd verhoog. 

Ten einde voorsiening te maak vir die verdere oorstroming 

van die restant van Klipdrift no 10 as gevolg van die 

verhogings van die damwal, is twee verdere serwitute van 

opgaring by ooreenkoms verkry, wat teen die titelaktes van 

eiser se voorgangers in titel geregistroer is. In Serwituut-

akte no S 15 van 1923, geregistreer op 7 Pehruarie 1923, 

word verwys na 'n vorige verhoging vanaf die oorspronklike 

hoogte van 14 voet tot 20 voet en word die verweerder 

gemagtig / ... 

gemagtig om, teen betaling van die vergoeding vermeld, 

die damwal verder na 24 voet te verhoog en om soveel grond 

as wat nodig is op die plaas Bergkraal no 2213 ('n gedeelte 

van Klipdrift no 10) en die restant van Klipdrift no 10 te 

oorstroom en onder water te plaas. 

As gedeeltelike vergoeding vir die verlening van 

die serwituut, het die verweerder onderneem om langs die 

hele lengte van die rivieroewer van Bergkraal no 2213 en die 

restant van Klipdrift no 10 'n vyfdraad-heining te span met 

drie hekke daarin ten einde toegang te verleen tot drie 

veesuipings, en om drie veesuipings na die laagste stand 

van die water te hou ten einde die veilighein van vee te 

verseker. 

In / ... 

In 1934 is die damwal verhoog na 26 voet en 

in Serwituutakte no S 106 van 1934, geregistreer op 24 

Junie 1934, is aan die verweerder die reg verleen om 'n 

verdere gedeelte van Bergkraal no 2231 te oorstroom. Teen 

betaling van 'n sekere bedrag is die verweerder onthef van 

alle aanspreeklikheid vir skade en verlies as gevolg van 

die verhoging van die damwal tot 26 voet. 

Die huidige geding spruit uit die onteiening van 

eiser se waterregte deur verweerder op 16 Februarie 1984. 

Ingevolge 'n kennisgewing van onteiening van daardie dag 

het die verweerder kragtens act 76 van Ord 8 van 1962 (OVS) 

vir doeleindes van watervoorsiening aan die inwoners van 

Bloemfontein alle regte wat eiser as eienaar van sy gemelde 

eiendom gehad het om water uit die Modderivier te onttrek 

vir / ... 

vir gebruik vir besproeiingsdoeleindes, onteien. Alleen 

die reg om water uit die gemelde rivier te onttrek ten einde 

'n maksimum oppervlakte van 2000 vk meter te benat vir die 

onderhoud van 'n huistuin, is uitgesonder. Nadat verweerder 

die houding ingeneem het dat eiser op geen vergoeding vir 

die onteinde regte geregtig is nie, het eiser 'n aksie in die 

Oranje-Vrystaatse Provinsiale Afdeling teen die verweerder 

ingestel vir betaling van die becrag van R460 000 as 

vergoeding ingevolge die bepalings van die Onteieningswet 63 

van 1975. In die Besonderhede van Vorderinc beweer die 

eiser dat sy reg om water uiL die Modderrivier te onttrek 

vir gebruik vir besproeiingsdoeleindes,onaangetas gelaat is 

deur die gemelde drie serwitute, en verder dat hy geregtig 

is om hierdie reg te benut uib die water wat verweerder in 

die gemelde dam opgaar en wat in die bedding van die rivier 

tot / ... 

tot op 'n gedeelte van eiser se eiendom opstoot. In die 

Verdere Besonderhede word bygevoeg dat eiser se waterregte 

op die Modderrivier die reg op die gebruik van 'n redelike 

deel van die normale stroming insluit sowel as die reg om 

soveel van die surpluswater te gebruik as wat in die 

Modderrivier vloei of daarin aangetref word en die eiser 

voordelig vir huishoudelike doeleindes, as suiping vir sy 

vee en vir landbou- en stedelike doeleindes kan gebruik. 

Dit word verder beweer dat die water wat in die bedding 

van die rivier aldus opgegaar word en tot op die eiser se 

grond opstoot, beide die eiser se deel van die normale 

stroming en surpluswater van die Modderrivier insluit. 

Teen die eiser se Besondechede van Vordering het die ver= 

weerder eksepsie aangeteken, aanvanklik alleen op gcond 

daarvan dat die eiser sy reg om water uit die Modderrivier 

vir / ... 

vir besproeiingsdoeleindes te onttrek, verloor het vanweë 

die gemelde drie serwitute. Later is 'n aansoek om deurhaling 

bygevoeg van dié bewering in die Besonderhede van Vordering 

dat die eiser die water waarop hy geregtig is, kan onttrek 

uit die opgegaarde water wat in die bedding van die rivier tot 

op sy eiendom opstoot. By die verhoor van die eksepsie is 

slegs met die aansoek om deurhaling voortgegaan, wat met koste 

deur LICHTENBERG R toegestaan is. Die uitspraak is gerap= 

porteer in 1987(2) SA 678(0). LICHTENBERG R het daarna aan 

die eiser verlof verleen om na hierdie Hof te appelleer. 

Beide in die Hof a guo en in hierdie Hof het mnr 

Blignault, namens die verweerder, die houding ingeneem dat 

die verweerder vir huidige doeleindes die eiser se substan-

tiewe regte op die gebruik van beide normale stroming en 

surpluswater uit die Modderrivier erken, en dat verweerder 

aanvaar / ... 




